MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 79

L-Erbgħa, 3 ta’ Marzu, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:02 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Glenn Bedingfield; l-Onor. Ian Castaldi Paris; l-Onor. Alex Muscat, Segretarju Parlamentari għaċ-Ċittadinanza u l-Komunitajiet; l-Onor. Owen Bonnici, Ministru għar-Riċerka, Innovazzjoni u l-Koordinazzjoni tal-Istrateġija wara Covid-19) (sostitut tal-Onor. Clayton Bartolo, Ministru għat-Turiżmu u l-Protezzjoni tal-Konsumaturi); u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 78, li saret fis-17 ta’ Frar 2021, ġew konfermati. 

KORRISPONDENZA

Email datata 9 ta’ Frar 2021, mibgħuta mill-Uffiċċju Nazzjonali tal-Verifika, li tinkludi informazzjoni mitluba mill-Kumitat f’Laqgħa Nru. 75. (Dok. 164)

Letter of engagement, datata 20 ta’ Frar 2019, mibgħuta mis-Sur David Galea, fuq talba tal-Kumitat. (Dok. 165)  

An Analysis of NAO’s Salient Conclusions – PPA & GSA, mibgħut mis-Sur David Galea fuq talba tal-Kumitat. (Dok. 166)

Ruling mogħti mill-Ispeaker Anġlu Farrugia fis-Seduta 430 tat-22 ta’ Frar 2021 fuq talba tal-Kumitat dwar talbiet għal informazzjoni addizzjonali. (Dok. 167)

Korrispondenza li għaddiet bejn l-Uffiċċju Nazzjonali tal-Verifika u James Caterers Limited rigward “The negotiated tender awarded by the St. Vincent de Paule Residence to the JCL and MHC Consortium in November 2017 for the management of four additional blocks”. (Dok. 168)

Iċ-Chairman qal li wara li issa kien ġie mogħti r-ruling mill-Ispeaker, il-Kumitat seta’ jitlob mingħand Enemalta l-informazzjoni li kien talab l-Onor. Ryan Callus fil-laqgħa preċedenti, u ċioè lista ta’ shipments ta’ liquefied natural gas li saru sal-ġurnata li fiha tingħata t-tweġiba għall-istess talba, bid-data tal-provvista, il-volum, u l-prezz imħallas għal kull shipment separat, lit-tanker ta’ ElectroGas. 

Għar-rigward tal-korrispondenza li għaddiet bejn l-Uffiċċju Nazzjonali tal-Verifika u James Caterers Limited iċ-Chairman qal li l-Kumitat, b’mod unanimu, kien qiegħed jikkundanna kwalunkwe forma ta’ attitudni, hi x’inhi u ġejja minn fejn ġejja, li b’xi mod tista’ tiġi nterpretata bħala intimidazzjoni fl-operat tal-Uffiċċju tal-Awditur Ġenerali. Huwa żied jgħid li, in vista tal-fatt li l-Ispeaker tal-Kamra ġiet komunikata lilu din il-korrispondenza, il-Kumitat kien qed jitolbu jara hu jekk dak li qed jikkontendi l-Awditur Ġenerali jikkostitwixxix xi forma ta’ ksur ta’ privileġġ jew xi ksur ta’ xi regolamenti li jirregolaw lill-Kumitat, lill-Uffiċċju tal-Awditur Ġenerali u lill-Parlament, u jekk ikun l-każ, l-Ispeaker jieħu l-provvedimenti opportuni. 


[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a). 

Il-Kumitat irriżuma mis-17 ta’ Frar 2021 id-diskussjoni dwar dan ir-rapport.

Fis-2:19 p.m. is-Sur David Galea daħal fil-Kamra tal-Kumitat biex ikompli jagħti x-xhieda tiegħu bil-ġurament li kien ingħata f’laqgħa preċedenti. 

Qabel beda jagħti x-xhieda tiegħu għal din il-laqgħa s-Sur Galea talab, u ngħata permess, jagħmel statement. (Dok. 169)

Fit-3:13 p.m. is-Sur Galea spiċċa jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fit-3:15 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

